
Presentación

Nesta memoria que celebra os 10 anos de camiño da asociación recollemos coma
sempre as actividades que se realizan ao longo de 12 meses de actividade intensa, ao
servizo das persoas en situación de exclusión.

Iniciamos o ano coa denegación do proxecto de atención as migracións e voluntariado
o que supuxo a  reducción horaria e salarial de todo o equipo para poder seguir dando
atención  a  estes  colectivos,  que  no  caso  das  persoas  migrantes  ocupan  a  maior
porcentaxe de persoas que acompañamos,  tamén coa incertidume do camiño que
levaría a nova tenda de Vilagarcía.

A medida que o traballo foi dando froitos recuperamos alento.

Na oficina de Dereitos e Deberes Sociais, co acordo coa Concellaría de Benestar Social
do Concello de Pontevedra, que nos permitiu manter actividades xerais coordinadas
cos servizos sociais municipais (información, idioma para inmigrantes e actuacións no
rural); e co proxecto Integrados da Consellería de Promoción do Emprego e Igualdade
através da EAPN, que permitu  desenvolver prospección empresarial, facilitar emprego
e formación de forma integral. Asemade a Fundación La Caixa cofinanciou proxectos
de intervención que deron estabilidade e os bos resultados que se poden comprobar
ao longo das seguintes páxinas.

Nas  tendas  e  Empresa  de  Inserción,  coa  boa  evolución  de  vendas,  doazóns,  e
consolidación dun equipo de traballo que permite a final de ano contar con excelentes
datos tanto numéricos como humanos, e que se poden analizar con detalle na analise
de bolsas de formación, axudas económicas e persoas que melloraron a súa situación
despois de participar nas actividades da asociación.

Desexamos que desfruten coa lectura tanto coma nos o fixemos tanto traballando
como recollendo nestas  páxinas o  resumo das accións  que permitiron contribuír  a
facer deste mundo un lugar de esperanza no que vivir.

1- XESTIÓN XERAL

Durante o 2022, realizaronse 6 xuntas directivas, e asemblea ordinaria e extraordinaria
para solicitar a declaración de utilidade pública. En total 48 reunións entre os diferentes
equipos,  contabilidade,  dirección  empresa  de  insercion  e  tendas,  equipo  rural  e
técnico.
No mes de febreiro realizouse un acto de recoñecemento á primeira xunta directiva
coa colación dunha placa conmemorativa na finca de Alba 

O equipo de traballo e instalacións

O equipo esta composto a 31 de decembro por 19 persoas contratadas con diferentes
tipos de xornada, partimos de 13 no mes de xaneiro.

Iniciamos o ano coa reducción horaria e orzamentaria pola falta de financiamento do
proxecto de atención ás migracións, para as 7 persoas con cargo á odds.

Perfil profesional Nº

Traballo social 3

Psicoloxía 3

Educación social 3

Integración social 3

Prospectora laboral 1

Administración 2

Xerencia Vivir do Traballo 1

Vendas e clasificación 4

En canto ás instalacións, neste 2022, logo duns anos de varias mudanzas e alugueres,
conseguimos estabilizar o espazo para a ODDS na Rúa da Seca, 3 habilitando unhas
oficinas  axeitadas,  que  ao  longo  do  ano  foi  ganando  en  personalización  e
accesibilidade, acadando unhas instalacións inclusivas para todas as persoas.

Continuamos na horta da parroquia de Alba, que este ano cumpreu o segundo ciclo de
cesión  anual  renovable,  consolidouse  como  espazo  de  formación  agrícola  e
produccion de alimentos para o autoconsumo. Rematamos o convenio coa Igrexa no
Santiaguiño do Burgo, e continuamolo en Santa Clara.
Iniciamos formacións e traballo de equipo en dous espazos:

               /AsociacionBoaVida
               /boavida.tendasolidaria
               /boavida.rural

               /boavida_IA                /boa_vida_pontevedra

3                                                           boavidainclusionactiva@boavida.org

boavida.org

mailto:boavidainclusionactiva@boavida.org


Asociación FISA Boa Vida
Rúa A Seca, 3 - baixo
36002 Pontevedra
Tel. 698124762

– Na rúa  Echegaray  en  Pontevedra,  celebramos  o  pincho  de  Nadal  e  entrega  de
xoguetes,  neste  acto  contamos  coa  presenza  de  Don  Arturo  Parrado  Puente,
Director Xeral  de Inclusión,  Olga María García Ballesteros, Deputada de Cohesión
Social da Deputación de Pontevedra, Marcos Rey Pazos, Concelleiro de Benestar
social e Miguel Anxo Fernández Lores, Alcalde do Concello de Pontevedra.

– En Santa María de Xeve, como lugar para a producción agraria, e formacións e inicios
de prácticas dos obradoiros de “manitas”, albanelería.

– Temos tres tendas en funcionamento.

Traballo en Rede

Como  cada  ano  o  traballo  en  rede  ten  unha  presenza  importante  este  ano
consolidouse  o  traballo  con  Rede  Vital  (Fundación  Impulsarse  e  FormaVigo),  e
mantivemos  unha  estreita  relación  coas  seguintes  organizacións,  tanto  asistindo  a
encontros  como  no  intercambio  de  información  e  coordinación  de  casos:  Cáritas
interparroquial, e parroquias de Pontevedra, Acción Contra a Fame, Xuntos Sindrome
de Down, Diversidades, Fuertes Razones, Asociación Amiga, Cruz Vermella, Círculo do
Silencio,  Manos  Unidas,  Asociación  Amigos  do  Carballo  de  Santa  Margarida  Robus
Robur,  Reas-Galicia,  Fundación  Casasbellas,  Centro  EPA  Río  Lérez,  Edificio
administrativo da Xunta de Galicia en Pontevedra, Local social Igrexa Santiaguiño do
Burgo, Casa Azul, Aula CEMIT dun total de máis de 16 entidades.

Seguimos como membros a proba en Eamús Internacional, Recibimos a asamblea de
Eamús España, e asistimos ao encontro de comunidades en Huelva o que nos da a
solidez de organización propia de Traperos de Emaús.

A  Rede  Galega  de  Loita  contra  a  pobreza  (EAPN), ten  un  papel  fundamental  na
creación de redes, e temos unha importante dedicación á participanción na mesma, xa
que as persoas en pobreza que son voluntarias, realizan propostas de cambios sociais,
este ano, Javier Pérez, participante que representaba a Boa Vida  nesta rede rematou o
seu  mandato,  e  iniciouno  José  Antonio  Ramírez,  participamos   nas  reunións  da
comisión de participación e nos seguintes encontros coa prepraración previa oportuna.

XV  Encontro  Galego  de  Participación  Social  EAPN-Galicia  para  a  elaboración  de
propostas políticas:  "STOP Violencia administrativa"

XX Encuentro Europeao de Participación EAPN Europa: Recharging Social Europe!

Asemade  iniciamos  con  esta  rede  o  proxecto  INTEGRADOS,  que  está  sumado  ás
accións de itinerarios.

2- OFICINA DE DEREITOS E DEBERES SOCIAIS
2.1. Datos estisticos
A oficina de dereitos e deberes engloba toda a actividade social  na que se realiza
información, acollida e acompañamento ás persoas en situación de exclusión.

As gráficas  que presentamos fan referencia  ás  353 persoas atendidas ao longo do
2022. 
Por primeira vez en 10 anos o número de homes é maior que o número de mulleres,
polo momento ningunha persoa se declarou non binaria.

Distribución por sexo

Por rango de idade,

A porcentaxe maior de persoas que acoden a ás actividades ao longo do ano están
entre os 30 e os 45 anos.

Destacar tamén, en canto  a lugar de orixe o 16,96% son de orixe español e o restante
son de orixe extranxeiro mostrándose na seguinte táboa a orixe por continentes.
Do total de américa latina, que é o continente con maior poboación participante na
asociación un 31,18% proceden de Colombia, o país coa maior participación ao longo
do ano.

2.2.Programas

I- Acollida.
Este  programa  recolle  todos  os  proxectos  de  intervención,  de  forma  xenérica.
Presentamos en primeiro  lugar  os  datos globais  relativos  ás  persoas  que recibiron
atención  durante  o  2022,  que  foron  en  total  353  aumentando  nun  84%  as  novas
incorporacións facendo un total de 224 persoas novas. A prevalencia con respecto a
participantes de anos anteriores disminueu nun 59% con respecto ao 2021, xa que so
129 xa reclamaran os nosos servizos en anos anteriores.

1.1. Información e participación
Grupos de primeira atención. In-formate.

Realizáronse 18  sesións,  cunha participación  de 224 persoas,  nas  que se repartiron
guías de axudas sociais e se escoitaron as peticións xenéricas para despois pasar a
citas individuais aquelas persoas que o solicitaron.

Particip-Ando
Nas 10 sesións  deste  grupo que facilita  a  entrada na  asociación  e  a  reducción  da
pobreza  relacional  ademais  de  promover  o  voluntariado,  participaron  máis  de  100
participantes ao longo do ano.  O carácter  lúdico e  habilidades sociais  (música  con
valores,  pintura de mandalas...)  e  o mais  sobresainte destes econcontros,  este  ano
incorporaronse  temas  reivindicativos  como  a  renda  básica,  iniciativas  lexislativas
populares, días significativos na axenda ONU, e os Círculos de Mulleres con ocasión do
xoves de comadres e do solsticio de verán, con moi boa acollida entre as mulleres
participantes da asociación.

Grupo de Busca Activa de Emprego (BAE)
Realizaronse  15  sesións  de  Busca  Activa  de  Emprego,  cun  total  de  76  horas
presenciais, facilitaron coñecementos sobre a busca de emprego e a dixitalización da
documentación  propia  desta  actividade.  Conseguiuse  articular  7  sesións  rotativas
básicas as que as persoas poden ir incorporandose a medida que precisan.

II. Acompañamento

1. Proxectos itinerarios
Os  itinerarios  son  a  ferramenta  coa  que  acompañamos  as  persoas,  partimos  de
itinerarios básicos ou de acompañamento social tamén de acompañamento na busca
de emprego.

Durante o 2022 participaron nestes itinerarios un total  de 98 persoas dos cales,  30
foron  itinerarios  básicos  ou  de  acompañamento  social,  68  de  emprego,  destes
queremos facer especial mención a 17 persoas que participaron un programa especial
da Consellería de Promoción do Emprego e Igualdade, coa EAPN, fondos covid-19 das
que 9 asinaron un total de 13 contratos.
Persoas que de xeito irregular, traballaron tanto na eil,proxectos. Total Natalia 11.
Persoas que foron contratadas 6, 
Insercións de integrados 9
Insercions eil 2
Pesoas que traballan na econnomica somerxida, 80 persoas, en clases particulares,
horas de limpeza, mudanzas....

2. Prospeccion empresarial
Este ano tivo especial relevancia a prospección empresarial que se activou no mes de
xuño, completando a base de datos existente ate chegar a 87 empresas das que se
visitaron 54 empresas.

       3. Atención ás migracións.
Facilitamos  información  xeral  as  persoas  de  orixe  estranxeiro,  prestando  especial
atención a  mediacións  interculturais educativas,  e de vivenda.  En total 134 persoas
recibiron atencións diversas (recursos, arraigos, protección internacional etc)

4. Atención as persoas maiores e rural.

Estes dous proxectos consideranse como integrais, unidos tamén pola cofinanciación
da Xunta de Galicia, e Fundación La Caixa baixo a denominación “la comunidad como
valor”,  e  o  Concello  de  Pontevedra,  co  “Proponte  rural”  e  “Lembrando  as  nosas
parroquias”.
O  maior  peso  deles  foi  executado  en  Pontedeva  e  Padrenda  (Ourense),  sendo
imposible totalizar resultados, cada financiador ten a súa memoria especifica que se
pode  solicitar.  Queda  pechada  esa  intervención  despois  de  4  anos  de  traballo  na
comunidade da que neste momento queda unha escola niño funcionando de forma
autonoma.
Froito  do  traballo  iniciadono  2021  con  financiamento  propio,  ao  retomar  con
financiamento  da  Xunta  de  Galicia  e  Proponte  Rural  (Concellaría  de  Benestar  do
Concello de Pontevedra) en canto se empezaron máis comezar as charlas informativas

na comunidade, a repercusión na prensa da cidade non se fixo esperar, chegando a
salir nunha reportaxe da Televisión de Galicia a finais do verán e incluso presentando
os  obxectivos  do  proxecto  nun  ciclo  de  “Proxectos  Sustentables”  organizado  polo
Colexio Oficial de Traballo Social de Galicia.

5- Formacións

As formación deste ano foron as mais diversas que tivemos ao longo da nosa historia,
dende albanelería, carretillero, idioma, cociña, textil, en total 20 formacións  polas que
pasaron 270 persoas e suman 696 horas de formación,  destacamos a continuación
algúnhas delas polo peso especifico.

Dixitalización

Nestes  tempos nos  que o telefono dixitaliza  a  nosa  vida  tamén a  das  persoas  en
situación de exclusión, polo tanto dedicamos a esta área duas liñas de traballo unha
delas  en entrevista  individual  reforzando o uso das novas tecnoloxías  e  en grupos
organizados con mais 30 persoas participantes en 80 horas de formación en aula.

ESA e Competencias Clave

Este foi un ano de continuidade e consolidación deste proxecto, no que participaron 45
persoas,  na súa maioría  persoas migrantes con estudos sen homologar  procuraron
obter estudos regrados.
Mais que os resultados de aprobados esta formación ten unha simboloxía especial no
que  se  restitue  coa  atención  personalizada  os  procesos  rotos  de  obtención  de
formación oficial, o 70% das persoas presentaro a exame obtiveron aprobados.

Formación en sociedade de acollida “Acollemos”

Esta actividade facilita as persoas inmigrantes os coñecementos axeitados para unha
incorporación  efectiva  á  sociedade  de  acollida,  participaron  32  persoas,  en  dous
grupos,  obtendo  coñecementos  sobre  os  procesos  de  regularización  en  España  e
funcionamento de administracións e costumes (educación, emprego, servizos sociais,
sanidade, alimentación, cultura...) sendo a  visita guiada á cidade de Pontevedra a mais
valorada e exitosa.

Formación en idioma

Programa que levamos a cabo de xeito ininterrumpido ao longo de todo o ano con
financiamento propio nos 6 primeiros meses e posteriormente coa Xunta de Galicia,
acudiron 29 persoas ao longo de 126 horas. Reforzouse este servizo cunha monitora de
ucraniano, que atendeu a 11 persoas procedentes deste pais.

Nacionalidade  

Fixemos esforzos reseñables para manter as clases de apoio ás persoas interesadas
nesta formación, con 15 persoas asistentes 8 obtiveron a nacionalidade.

Obradoiro de Reciclaxe e Competencias para a Vida

Somos referente dende fai oito anos como entidade de reciclaxe e reutilización textil
na cidade, coa financiación da Deputación de Pontevedra, para a formación de persoas
en risco de exclusión combinando a formación en destrezas para reciclaxe textil coa
formación en competencias para a vida.
Actividade que reportou unha integración asombrosa das persoas participantes nas
distintas edicións, que este ano decidimos realizar a través de 3 ciclos ao longo do ano
nela participaron 20 persoas con 111 horas de formación.

La Caixa Pro-infancia

Levamos a cabo por segundo ano consecutivo este programa na primeira metade do
ano en opción de Centro Aberto, onde traballamos con adolescentes os perigos das
redes  sociais  dende  unha  perspectiva  lúdica  e  de  xestión  do  tempo  libre  con
responsabilidade,  calidade  e  de  xeito  consciente  para  un  desenrolo  madurativo
adaptado á realidade dos cambios sociais.

III. SENSIBILIZACIÓN SOBRE PROBREZA E EXCLUSIÓN SOCIAL

1..Actividades de rúa.

Consideramos esta área de importancia, xa que responde ao terceiro piar de Boa Vida:
loitar  contra  as  causas  que producen  pobreza.  O  noso  instrumento;  a  palabra  e  o
traballo colaborativo.

Día da muller 8M

Saímos á rúa a manifestarnos con máis mulleres que pertencen á asociación e a berrar
pola igualdade de dereitos, ademáis mantemos un grupo de whatsapp de feminismo
ao longo de todo o ano onde compartimos información e actividades relacionadas.

Aniversario Asociación
Cada ano realizamos actividades de rúa reivindicamos traballo digno e respeto polo
medio ambiente. Este ano no mes de maio sacamos productos do atelier e regalamos
libros.

20 de xuño Día Internacional do Refuxio

Acudimos á  praza  da  peregrina  para concienciación  sobre a  situación  das persoas
refuxiadas no mundo, e dende a visibilidade que nos proporciona o lugar para facer
unha performance con chalecos salvavidas e maletas valeiras. Participaron 27 persoas
na organización e repartironse 200 folletos informativos.

XXI Escola de Verán I Formación política

Coa exposición sobre o Abbé Pierre, e productos do atelier textil este ano afondamos
nas causas que producen pobreza e as formas de loitar contra elas coa presenza do
director de Traperos de Emaús de Pamplona.

17 de Outubro, día Internacional para a Erradicación da Pobreza

Organizamos,  xunto  con  Manos  Unidas  e  Cáritas  actividades  para  reivindicar  o  un
mundo mais xusto, primeiro saíndo á rua on de se repartiron 300 folletos informativos e
posteriormente unha  conferencia polas sociedades inclusivas tamén coas migracións,
que rematou cunha canción en directo do noso socio e colaborador Gustavo Almeida e
exposición de productos do atelier de costura.

Reivindicación da Renda Básica Europea

Todo o 2022,  foi  un ano dedicado a apoiar a iniciavia lexislativa europea na que se
precisaban  un  millon  de  sinaturas,  estivemos  activos  nas  redes  e  apoiando  redes
estatais alineadas con esta acción como Eureka (Madrid), en Pontevedra recollemos
1380 sinaturas, pero finalmente non se conseguiu o total para que a iniciativa chegara
ao Parlamento Europeo.

Mostra do Posible

Nunha nova edición organizada por REAS Galicia, esta vez en Cangas, non perdemos a
ocasión de mostrar e coñecer a entidades que conforman parte do tecido social de
Galicia,  tanto  de  economía  social  como  acción  social,  mostramos  e  vendemos
productos elaborados no atelier de costura onde reciclamos reconvertindo en novos
productos textis (organizadores, coxíns, mandilóns.) material non reutilizable.

Festival do SERES – Punto Violeta
Montamos  e  xestionamos  o  punto  informativo  violeta  do  festival  Seres  na  Lama,
convidados pola asociación organizadora, que ten como propósito crear un espazo de
coidado e de respecto e converxencia do mundo rural con diferentes colectivos entre
eles,  mulleres,  persoas  racializadas,  migrantes,  identidades  disidentes  e  non
“normativas”.
Camiño de Santiago

Fixemos unha etapa do camiño de Santiago que remataba en Sobrado dos Monxes,
con sete participantes da asociación como unha actividade intercultural cofinanciada
pola Fundación LaCaixa.

Regularización Xa

Estivemos ao longo de todo o ano como punto fixo de recollida de sinaturas para que a
Iniciativa  Lexislativa  Regularización  Extraordinaria,   achegamos  670  sinaturas  que
contribuiron  ao  total  de  500.000  precisas,  que  xa  están  presentadas  para  que  se
debata no Parlamento Estatal.

Aprobación do proxexto Erasmus +. EAPN Letonia

2. Voluntariado

Este ano non tivemos financiamento para a actividade de voluntariado mantivose de
forma simbólica e rematamos o ano con 18 persoas activas, das cales 6 non teñen
ingresos e  esta actividade reportalle  unha importante mellora en canto á  probreza
relacional se refire.

3-TRAPEROS DE EMAUS. VIVIR DO TRABALLO

Tenda Solidarias

I. Xestión

En Traperos de Emaús, centrámonos aínda máis nos problemas ambientais que estamos a

sufrir,  incluído  o  grave  desafío  da  crise  climática,  posto  que derivan do  mal  patrón  de

desenvolvemento que nos trouxo ata aquí.  Un modelo baseado na economía de liña —

fabricar,  usar  e  tirar— que  non  dá  máis  que contaminación,  e  pobreza.  Polo  tanto  nos

reducimos,  reutilizamos,  e  reciclamos.  Dispomos dunha  memoria  ampliada onde poden

atoparse mais detalles ao respeito.

A  finais  de  ano  chegamos  a  8  persoas  contratadas  para  conseguir  os  obxectivos

marcados.  Continuamos  coa  estructura  inicial  e  reforzamola,  unha  xerente  a  tempo

completo unha responsable de contas e un integrador social a media xornada, mais cinco

traballadores en atención en punto de venda, recollidas e selección.

O  Regulamento  de  Réxime  Interno,  mellora  as  condicións  laborais  establecidas  no

Estatuto dos Traballadores con permisos complementarios aos establecidos pola Lei para

procurar a conciliación persoal, familiar e laboral.

II. Inserción socio-Laboral.

A  inserción  social  e  laboral  van  unidas,  por  iso  se  realizan  en  parelo  e  nas  mesmas

participaron un total de 125 persoas, recibindo bolsas de formación e axudas economicas

en función das necesidades e capacidades persoais.

A orixe destes apoios economicos procede nun 56,80 % de fondos publicos e 43,20% de

fondos propios.

Neste ano conseguimos contratar a 3 persoas máis, previamente cualificadas en risco de

exclusión social pasando deste xeito a 5 o equipo de base que permite que a inserción

laboral sexa unha realidade.

Mensualmente realizase formación en diferentes áreas de cooperación laboral, traballo en

equipo, eficacia da linguaxe corporal, mellora das técnicas de venda, etc, sempre centrada

en  dotar  ao  equipo  de  mellores  ferramentas  para  seguir  desenvolvendose  persoal  e

profesionalmente, este ano a formación bonificada foi impartida por “El Siete Formación”.

Na execución do traballo de integración social a atención biopsicosocial está sendo exitosa

coa metodoloxía do “codo a codo”, nos tempos de traballo da persoa técnica de inserción

coas propias persoas en situación de exclusión, nesta mesma liña a atención psicoloxica

facilitouse este ano por duas psicologas e unha terapeuta Gestalt.

III. Tendas solidarias

As  tendas  solidarias  son  a  principal  fonte  de  inserción  nelas  as  persoas  reaprenden  a

traballar, Das 64 toneladas recollidas, seleccionanse para reutilización o 60% e o 40%, son

enviados a xestores profesionais, 

Nas  tres  tendas  actuais  (2  Pontevedra  1  Vilagarcia)  venderonse,  72.371  artigos

maioritarimente textiles, pero tamén calzado, complementos, xoguetes, mobles, artigos de

decoración, pequenos electrodomesticos, libros e material escolar, e cueiros de aldultos.

É  importante  destacar  que  todos  os  produtos  vendidos  foron  previamente  limpos,  ,

retiradas de desperfectos, saneadas, probadas, cosidas, personalizadas, postas en marcha,

hidratadas, rematadas, pintadas, embelecidas, entre outras moitas accións necesarias para

destacar. a vida útil de cada produto e mellorar a súa calidade e presentación:

Finalmente destacar que tamén se doaron 765 produtos  téxtiles  e non téxtiles,  tanto a

particulares como a organizacións, entre elas SERGAS.

IV. Reciclaxe téxtil:

Incrementamos a reciclaxe selectiva de téxtiles coa axuda de voluntariado,  elaboramos

produtos utilitarios con téxtiles de vaqueiro que orixinalmente estaban preparados para ser

eliminados  en vertedoiros.  e que despois  puidemos transformar  en diferentes produtos

utilitarios, como bolsas da compra, evitando así o uso indiscriminado de plástico, forros de

almofadas recheos de watas de peluches que xa non se poden poñer á venda por defectos

ou  desgaste,  organizadores.  con  peches  de  bambú,  mandiles,  estuches,  bolsos  de

ombreiro,  zapateiros,  adornos,  manteis,  entre  outros  e  que forman parte  dunha  liña  de

deseño, produción e venda exclusiva nos nosos puntos comerciais que actualmente ten

identidade e sona propias. Isto diversificou aínda máis os coñecementos e habilidades en

reutilización e reciclaxe téxtiles que consideramos imprescindibles en todo o noso equipo

de traballo no camiño cara á inserción laboral formal, en total 765 productos elaborados

dando vida nova a textiles xa destinados a contaminar.

V. Servizos

O principal servizo é o de recollida a domicilio, pero tamén , traslados, baleirado de pisos e

rochos, limpeza,...a poboación que mais solicita estes servizos son as persoas maiores  que

non poden facelo por si mesmas. En total acudimos  a 523 domicilios.

Facilitamos servizos a administración local, neste caso Concello de Pontevedra, coa rede

Rede  Axuda  no  evento  cultural  “Surfing  The  Lérez”,  logrando  recaudar,  seleccionar  e

transportar máis de 6.500 quilos de alimentos.

Eventos destacables

Estes eventos van dende o traballo feito como parte do BNI Bitácora, ao que se acudiu

unha  vez  á  semana,  ate  seminarios  de  formación  sobre  temáticas  relacionadas  coa

actividade desenvolta, pasando por campaña de nadal ou charlas de educación ambiental

en centro educativos.

O alumnado de prácticas sempre é benvido, achegando o mundo académico ao mundo

laboral recibimos a 5 persoas de diferentes ciclos e formacións.

Pola pertenza ao movemento Traperos de Eamús, acodese aos eventos xa mencionados

en temáticas de dereitos socias e tamén de xestión das tendas de segunda man.

4- INFORME ECONÓMICO

Informe económico Asociación Boa Vida Informe económico Vivir  do Trabal lo
CONCEPTOS IMPORTES CONCEPTOS IMPORTES

Gastos Gastos
Gastos persoal 180.650,59 € Gastos persoal 104.288,10 € 
Bolsas de formación e axudas sociais 75.722,42 € Gastos estructura 26.328,96 € 
Gastos estructura 47.163,24 € Gastos xerais 10.202,15 € 
Gastos  actividades 41.525,17 € 
Tributos 10.267,24 € Total 140.819,21 € 
Total 355.328,66 € 

Ingresos
Ingresos Ventas e Prestacion Servizos 84.124,33 € 

Ventas 59.158,90 € Subvencións administracións publicas do ano 59.440,22 € 
Subvencións administracións publicas do ano 210.178,24 € 
Doazóns 59.752,15 € Total 143.564,55 € 
Prestación Servizos 16.829,11 € 
Total 345.918,40 € Saldo 2.745,34 € 

Saldo -9.410,26 € 

Informe económico Global
CONCEPTOS IMPORTES

Gastos
Gastos persoal 284.938,69 € 
Bolsas de formación e axudas sociais 75.722,42 € 
Gastos estructura 73.492,20 € 
Gastos xerais e  actividades 51.727,32 € 

Total 485.880,63 € 

Ingresos
Ventas 143.283,23 € 
Subvencións administracións publicas do ano 269.618,46 € 
Doazóns 59.752,15 € 
Prestación Servizos 16.829,11 € 
Total 489.482,95 € 
Saldo 3.602,32 € 

5- CONCLUSIÓNS

Esta onceava memoria segue a facernos sentir orgullosos de conseguir cos medios que

temos estes resultados tan excelentes e inovadores, en conclusión  o traballo en equipo da

froitos sempre cando a finalidade está clara, é en Boa Vida sabemos que a finalidade é ue o

dereito a vivir do traballo, a loita contra as causas que producen pobreza e a solidariedade

cos que mais sofren son os 3 motores que demostran que outro mundo é posible cando as

persoas van primeiro, e a economía se coloca ao servizo de toda a poboación.

Con este ánimo rematamos o ano 2022,  e afrontamos un 2023 de incertezas externas e

certezas internas, a solidariedade é imparable e a xustiza sempre sae triunfante.

Equipo Boa Vida 2022.

Pepa Vazquez. Coordinadora.

Lourdes Bustamante. Xerente.

Grazas a todo o equipo e a cidadanía pola súa solidariedade.

Dedicada a Rubén Gabarre e Alberto Montes que este ano rematan a súa traxectoria, grazas

polo traballo feito e boa sorte nas novas etapas.

DOSSIER DE PRENSA

Durante o ano 2022 rexistarnose os seguintes impactos:

“Impactos” xerados en 2022:

                Total: 94

                Prensa escrita: 36

                Prensa dixital: 42

                Webs institucionais: 5

                Radio: 7

                Televisión: 3

Presntamos unha selección dos mais destacables, e en formato dixital contamos coas 
ligazons correspondentes.



Diario de Pontevedra. Xaneiro.



Dirario Pontevedra. Febreiro

Faro de Vigo. Abril

Tres colectivos de Pontevedra y Vigo unen esfuerzos para ayudar a 
personas en riesgo de exclusión. Boa Vida, Forma Vigo, Impulsarse



Diario de Pontevedra. Maio. 

A praza da Peregrina de Pontevedra acolleu este sábado unha chea 
de actividades coas que  a asociación Boa Vida celebrou o seu 
décimo aniversario.

A coordinadora da entidade, Pepa Vázquez, subliñou que esta organización leva na 
cidade e na súa contorna "dende 2012, e sempre incrementando notablemente o 
noso labor na loita contra a pobreza e a exclusión social". Vázquez matiza que esta 
convocatoria "é unha das mellores maneiras de continuar achegandonos á 
veciñanza de Pontevedra, coñecer as súas inquedanzas e necesidades, facéndolles 
partícipes do noso labor durante todo este tempo".

Ademáis de amosar os seus produtos e servizos, Boa Vida invitou a todo o público a 
participar e gozar das actividades que tiña programadas para esta ocasión tan 
especial. Entre elas, exemplos de accións recuperadoras da saúde psicolóxica que 
utiliza a asociación como ferramenta cotiá. Entre elas a escoita mútua onde as 
persoas dispoñían de catro cadeiras: dúas para o público interesado e as outras dúas
onde se sentaban persoas que as escoitaron. Ou as "Miradas Solidarias e en silencio" 
para quen quería ser escoitado ou escoitada.

Deste xeito, "dende a mirada", dispuxeron de duas persoas dispostas a mirar aos 
seus ollos dende unha invitación a deixarse sentir durante 21 segundos, que lle 
trasmite a mirada da outra persoa. Moitos e moitas participantes apuntaron incluso 
nunha tarxeta o sentir da persoa que lle miraba, e pudo escribir tamén o que eles 

ou elas mesmos sentiron.



Pontevedra Viva. Maio.



Faro de Vigo. Xuño.



Pontevedra Viva. Setembro.
 

El director de Traperos de Emaús Navarra, José María García, ha apelado a la 
"conciencia ciudadana" como fórmula para combatir las causas de pobreza y exclusión 
social porque esa movilización social "es lo único que puede cambiar las cosas".

García, que ha participado este viernes en la primera escuela de formación política 
organizada por la asociación Boa Vida en Pontevedra, ha afirmado que ese "poder popular" 
es una herramienta fundamental "para ser actores en la construcción social".

 Para ello, el director de esta fundación social y ambiental ha animado a los ciudadanos a 
"interactuar" con las realidades sociales, políticas y económicas "en las que nos movemos" y 
que, según ha señalado, "son las causantes de todos los elementos de pobreza y exclusión".

"Tenemos que hacer una reflexión que nos haga ser más dueños de nosotros mismos y 
crear marcos de reivindicación y de propuestas para una sociedad mucho más inclusiva, 
justa y repartida", ha señalado José María García.

Tras recordar que solo el 25% de la población mundial cubre sus necesidades básicas, 
García ha pedido que los ciudadanos "cuestionen" su forma de consumo o la relación con su
entorno, buscando una "amabilidad social" que permita una vida "equilibrada y digna".
Cada persona, según el responsable de Traperos de Emaús Navarra, "tiene mucho que 
hacer" para crear espacios "mucho más amables" que se opongan a una globalización "que 
nos está llevando a mundo desbocado y que no resuelve los problemas de la situación 
mundial".

Los gobernantes "no están a la altura" de la problemática "tan profunda y tan honda" que 
atraviesa la sociedad actual porque, ha añadido José María García, "están al servicio del 
mercado y centrados en un crecimiento permanente del PIB que es absurdo".

"No podemos seguir creciendo infinitamente en un mundo que es finito", ha sostenido 
García, que ve la crisis de los combustibles como una "advertencia" de la escasez de bienes 
y recursos.

Si como sociedad, ha reiterado el director de la fundación, "dejamos todo en manos de los 
políticos" seguiremos caminando en las mismas dinámicas de crecimiento y de "desarrollo 
solo para unos pocos", ante lo que esa acción ciudadana se antoja "fundamental".

Ante los mensajes científicos sobre la emergencia climática y el agotamiento de los 
recursos naturales, ha sentenciado García, "tenemos que dejar la senda del crecimiento y 
pasar de un modelo capitalista a otro más respetuoso con bienes y las personas".



TELEVISIÓN DE GALICIA (TVG). Setembro.



Faro de Vigo. Decembro.



Dossier fotográfico boa vida 2022
Homenaxe primeira xunta directiva

Proxecto vivir co rural. Horta comunitaria Alba.

Asamblea EMAUS internacional Uruguay

Visita guiada convivenvia intercultural

               /AsociacionBoaVida
               /boavida.tendasolidaria
               /boavida.rural

               /boavida_IA                /boa_vida_pontevedra

 boavidainclusionactiva@boavida.org

boavida.org



Formación en idioma

Encontro de comunidades de vida e traballo EMAUS España JUNIO 

Día intercional do refuxio

Obradoiro de recíclaxe téxtil .XI Escola de verán  

17 de Octubre día internacional de loita contra a pobreza

Decembro campaña de xoguetes de nadal

